
Shri Padmavati Sahasranama Stotram

શ્રીપદ્માવતીસહસ્રનામસ્તોત્રમ્

ૐ શ્રીગણેશાય નમઃ ।
ભૈરવ ઉવાચ -

શ્રીશૈલશિખરાસીનં દેવીશં પરમેશ્વરમ્ ।
પ્રહસન્તં વિરૂપાક્ષં ગણગન્ધર્વસેવિતમ્ ॥ ૧॥
બ્રહ્મોપેન્દ્રેન્દ્રચન્દ્રાર્કગુરુભાર્ગવપૂજિતમ્ ।
નાગયજ્ઞોપવીતં ચ ભૂતિભૂષિતવિગ્રહમ્ ॥ ૨॥
ત્રિશૂલખટ્વાઙ્ગધરં  શરહસ્તં પિનાકિનમ્ ।
જટાજૂટોજ્જ્વલં દેવં ગઙ્ગાધરમુમેશ્વરમ્  ॥ ૩॥
જયન્તં મનસા તત્ત્વં ધ્યાનોન્મીલિતલોચનમ્ ।
ઉભયા પરયા ભક્ત્યા સેવિતાઙ્ઘ્રિસરોરુહમ્  ॥ ૪॥
પ્રસન્નવદનં દેવં કરુણપૂર્ણમાનસમ્ ।
પ્રાણમ્યોત્થાય રુદ્રાણી ભૈરવં વાક્યમબ્રવીત્ ॥ ૫॥
ૐ ભગવન્ દેવદેવેશ ભક્તાનુગ્રહકારક ।
શરણ્યં વરદેશાન ત્રિનેત્ર ત્રિપુરાન્તક ॥ ૬॥
ત્વમાત્મા જગતાં સાક્ષી ત્વં તત્ત્વં વેદવિત્પરઃ ।
ત્વં તન્ત્રવાદી મન્ત્રેશો નેત્રેશો ઘોરભૈરવઃ ॥ ૭॥
હાટકેશ્વર ઈશોઽસિ નાગરાજોપસેવિતઃ ।
શ્રીસર્વજ્ઞેશ્વરી દેવી પરા પદ્માવતીતિ યા ॥ ૮॥
તસ્યા નામસહસ્રં મે વક્તુમર્હસિ ભૈરવ ।
ભૈરવ ઉવાચ -

દેવદેવીતિ યા દેવિ શ્રીસર્વજ્ઞેશ્વરેશ્વરી ॥ ૯॥
પદ્માવતીતિ યા દેવિ મહાચીનદ્રુમાશ્રયા ।

શ્રીબુદ્ધોપાસિતા વિદ્યા મહાવિદ્યાધીદેવતા ॥ ૧૦॥
પરબ્રહ્મ પરા દેવી અધારામ્નાયનાયકી ।
વિંશાક્ષરી   ચ કમલા કમલાક્ષી ચ પઞ્ચમી ॥ ૧૧॥
તસ્યા નામસહસ્રં તે વક્ષ્યે પરમદુર્લભમ્ ।
સ્તુત્યં પુણ્યપ્રદં પુણ્યં સર્વદેવાદિપૂજિતમ્ ॥ ૧૨॥
સર્વપાપપ્રશમનં સર્વવૈરિનિષૂદનમ્ ।
સર્વરોગહરં દેવિ સર્વોપદ્રવનાશનમ્ ॥ ૧૩॥
પૂજાકોટિસમં દિવ્યં સર્વદારિદ્ર્યનાશનમ્ ।
લક્ષ્મીપ્રદં ચ ધનદં વિદ્યાશ્ચાતુર્યકારણમ્ ॥ ૧૪॥
સર્વશાપૂરકં સાધ્યમષ્ટસિદ્ધિપ્રદાયકમ્ ।
વેદતત્ત્વં તન્ત્રત્તત્વં મન્ત્રતત્ત્વૈકકારણમ્ ॥ ૧૫॥
જયદં વલદં ગુહ્યં સર્વયજ્ઞફલપ્રદમ્ ।
શ્રુત્વા ગોપય યત્નેન મન્ત્રનામસહસ્રકમ્ ॥ ૧૬॥
પદ્માવત્યા રહસ્યં મે સર્વસ્વં પારદૈવતમ્ ।
મન્ત્રનામસહસ્રસ્ય સદાશિવઋષિઃ સ્મૄતઃ ॥ ૧૭॥
ત્રિષ્ટુપ્છન્દો  દેવતા ચ શ્રીસર્વજ્ઞેશ્વરેશ્વરી ।
પદ્માવતીતિ મા બીજં પરાશક્તિરિતિ સ્મૄતા ॥ ૧૮॥
કામકીલકમીશાનિ દિગ્બન્ધઃ પ્રણવઃ સ્મૄતઃ ।
ધર્માર્થકામમોક્ષાર્થે વિનિયોગઃ પ્રકીર્તિતઃ   ॥ ૧૯॥
ૐ અસ્ય શ્રીપદ્મવતીનામસહસ્રસ્ય શ્રીસદાશિવઋષિઃ,
ત્રિષ્ટુપ્છન્દઃ , શ્રીસર્વજ્ઞેશ્વરેશ્વરી પદ્માવતિ દેવતા ।
શ્રીમ્બીજં હ્રીંશક્તિઃ   ક્લીં  કીલકમ્ । ૐ ઇતિદિગ્બન્ધનમ્ ।
શ્રીધર્માર્થકમમોક્ષાર્થે પદ્માવતી મન્ત્રનામસહસ્રસ્ય

જપે પાઠે વિનિયોગઃ ।
અથ ધ્યાનમ્ ।
ૐ ઉદ્યત્સૂર્યમરીચિકોટિસદૃશીમાપીનન્તુઙ્ગસ્તની -

મારક્તામ્બરધારિણીં  શશિકલાચૂડાં ત્રિનેત્રોજ્જ્વલામ્ ।
માલાપદ્મકપાલકુમ્ભકકરાં પદ્માસનાં શીધુપામ્ ।

દેવીં  મુક્તકચાં સુરાસવરસાં રક્તોક્ષણાં ચિન્તયે ॥

ઇતિ ધ્યાનમ્ ॥
ૐ હ્રીં   શ્રીં  ક્લીં  બ્લૂં નાગી નાગરાજોપસેવિતા ।
નાગેન્દ્રતનયા નારી નગરાજસુતાનઘા ॥ ૧॥
નગરી નાગરી નુત્યા નગનાયકનન્દની ।
નીલમ્બરધરાનન્તા નીલા નીલપતાકિની ॥ ૨॥
નીલક્રમેશ્વરી નુન્ના નીલદ્રુમલતાશ્રયા ।
નિશા નિશાકરકલા કોમલા ચ કલાવતી ॥ ૩॥
જયાશ્રયા જયકરી વિજયા વિજયપ્રદા ।
વિલાસિની વિશ્વમાતા વિશ્વેશી વિશ્વસૂદિની ॥ ૪॥
વિશ્વપ્રસૂર્વિશ્વધાત્રી   ધાત્રી ધાતૃવરપ્રદા ।
અમૃતી મૃત્યુશમની મારી મૃત્યુર્મનોન્મયી ॥ ૫॥
મનસ્વિની માનવતી મનોજ્ઞા મદિરાવતી ।
ઇન્દ્રાણી દાહની દીપ્તિર્ધર્મદા ધર્મનાયકી ॥ ૬॥
રક્ષોધાત્રી રાક્ષસેશી રક્ષોલોકોપસેવિતા ।
વારુણી મદિરા મોદા વારુણીમદવિહ્વલા ॥ ૭॥
યાત્યાલી વાયુસૂર્વાણી વયુપૂજ્યા વિભાવરી ।
શ્રીદા શ્રીદેશ્વરી શ્રીલા શ્રીશોભા શઙ્કરી શિવા ॥ ૮॥
ઈશ્વરી શામ્ભવી મૂર્તિર્બ્રહ્મસૂર્બ્રહ્મવલ્લભા   ।
નારાયણી શેષમૂર્તીર્ગુરુમૂર્તિર્ગરીયસી   ॥ ૯॥
કૃસરાકેશરવતી કમલા કમલાવતી ।
વિમલા નિર્મલા માલા માલાક્ષીરક્ષપાકુલા ॥ ૧૦॥
કપાલીશ્વરસેવ્યા ચ કપાલીશી કપાલિનિ ।
માલ્યામ્બરધરા સાધ્વી માલિની હારિણી હરિત્ ॥ ૧૧॥
હાલાહાલાવતી હેલાલીલા લીલાવતી તટી ।
વાલિકા કલિકાકાલી કુરુકુલ્લાચ કોમલા ॥ ૧૨॥
ડાકિની ડક્કિકા યોગ્યા યોગિની ખેચરી ચરી ।
બ્રહ્માણી બ્રહ્મરુદ્રાણી વૈષ્ણવી ચણ્ડિકા જયા ॥ ૧૩॥

દૈત્યદર્પહરી ધ્યેયા દર્પવત્યપરાજિતા ।
કૌમારી કુલિકાકુહ્યા  વારાહી વરદાયિની ॥ ૧૪॥
નારસિંહી   વીરસિંહી   નૃપસિંહસમર્ચિતા     ।
અસિતાઙ્ગી  નતાઙ્ગી  ચ રુરુભૈરવપૂજિતા ॥ ૧૫॥
કપાલભૈરવેશાની ભીષણા ભીષણેશ્વરી ।
સંહારભૈરવી ભીમા ભીમાવામાઙ્ગવાસિની  ॥ ૧૬॥
ગણેશ્વરી ગુણાતીતા નિર્ગુણા નિષ્કલા કલા ।
સકલા સકલાધારા ધરાધરસુતાપ્રસૂઃ ॥ ૧૭॥
પ્રજાવતી પ્રેમવતી વિનતા વિનયપ્રદા ।
વિશ્વમ્ભરા વરગતિઃ સુગતિઃ સુગતાર્ચિતા   ॥ ૧૮॥
સ્વર્ગતિઃ સમતિઃ સાધ્વી સુખદાચ સુખાવતી ।
ત્રિનેત્રા ત્રિપુરેશાની મહાત્રિપુરસુન્દરી ॥ ૧૯॥
ત્રિકુલા ત્રિપુરાધ્યાક્ષા ત્રિવર્ણા ત્રિપુટેશ્વરી ।
ત્ર્યક્ષરી ત્રિપુરા બાલા મહાત્રિપુરભૈરવી ॥ ૨૦॥
વીરાગિણી વીરગતિરધ્વિની ચાસ્વવાહિની ।
અશ્વપ્લુતિઃ સાધુગતિર્ભરણી ભારિણી ભગા ॥ ૨૧॥
ભગમાલા ભગેશાની ભગબિમ્બાભમાલિની ।
કૃત્તિકા  કૃત્તિવસ્ત્રા  ચ કૃત્તિવાસકુટુમ્બિની   ॥ ૨૨॥
કાર્તિકેયપ્રસૂઃ   કીર્તિઃ   કીર્તિદા   કીર્તિવર્ધિની     ।
રોહિણિ રોહિણિમૂર્તિઃ   રૌહિણીયવરપ્રદા ॥ ૨૩॥
મૃગાવતી મૃગીનેત્રી મૃગલાઞ્છનશેખરા ।
મૃગરાજગતિર્મૃગ્યા મૃગી મૃગશિરોધરા ॥ ૨૪॥
આર્દ્રાર્દ્રવાસના સાન્દ્રા પુનર્ભૂતિઃ પુનર્વસુઃ ।
પુનર્જયા પુર્નર્દીના પુનર્વારા પુનર્વધૂઃ ॥ ૨૫॥
તિથ્યા તિથિપ્રિયા તિથ્યાપુષ્પા પુષ્પવતી પુરી ।
અશ્લેષાશ્લેષ રસિકા મઘા મોઘાવતી સુહૄત્ ॥ ૨૬॥
પૂર્વા પુર્વમુખી પૌર્વા પુર્વાફાલ્ગુણિકા તડિત્ ।

સૌદામિની સુદામા ચ સુધાપાનપરાયણા ॥ ૨૭॥
ઉત્તરા ચોત્તરાષા ચ સોત્તરોત્તરફાલ્ગુણી ।
હસ્તા હસ્તજનીત્રી ચ ખનિત્રી ખનિરુત્તમા ॥ ૨૮॥
ચિત્રા ચિત્રામ્બરધરા સ્વાતિઃ સ્વાદુસુહ્વીસુરી ।
વિશાખા શાખિની શાખા વિશાખાજનની જડી ॥ ૨૯॥
અરાગિણી પરા રાગ્યાનુરાધાનુરુપૂજિતા ।
જ્યેષ્ઠા શ્રેષ્ઠા જ્યેષ્ઠકલા મૂલં મૂલધરાગતિઃ ॥ ૩૦॥
પૂર્વાષાઢા ચ યા ષણ્ડી ચોત્તરાષાઢવલ્લભા ।
શ્રાવણી શ્રાવણીમુર્તિઃ   શ્રવણેશી શ્રુતિસ્મૃતિઃ ॥ ૩૧॥
વિશ્રવા સશ્રવા શ્રવ્યા શ્રાન્તા વૈશ્રવણીશ્વરી ।
ધનેશ્વરી ધનિષ્ઠા ચ ધનિલોકવરપ્રદા ॥ ૩૨॥
શતં શમા શતભિષક્ કલિકલ્મષનાશિની ।
પૂર્વાભાદ્રપદા ભાદ્રભાદ્રદા ભાદ્રકાલિકા ॥ ૩૩॥
શ્મશાનકાલિકા ઘોરા કાલિકા વીરકાલિકા ।
ઉત્તરોતરભદ્રા ચ પદચોત્તરકાલિકા ॥ ૩૪॥
રેવતી દેવકી દેવી શ્યામા દક્ષિણકાલિકા ।
સૂર્યાંશુસદૃશી શૂરી ચન્દ્રિકા ચન્દ્રવલ્લભા ॥ ૩૫॥
મઙ્ગલી  મઙ્ગલવતી  યોદ્ધદા બુદ્ધિવર્ધિની   ।
બુદ્ધોપસેવિતા બોધા જીવદા જીવસેવિતા ॥ ૩૬॥
જીવન્તો ગુરુદેહા ચ વાગ્વિલાસપ્રદાયિની ।
શુક્રઃ શુક્રપ્રસૂઃ શુક્રો શુક્રલિપ્તા ચ શુક્રલા ॥ ૩૭॥
શુક્રાત્મિકા શુક્રપૂજ્યા શુક્રનીતિવિવર્ધિની   ।
શુક્રપ્રિયા શુક્રજયા શુક્રચન્દનચર્ચિતા   ॥ ૩૮॥
શ્રુક્રાઙ્ગરાગલિપ્તાઙ્ગી   શ્રુક્રૈકતિલકપ્રિયા ।
શનિપ્રસ્થા મન્દગતિર્મન્દમાતા મદાલસા ॥ ૩૯॥
મન્દાકિની ચ મદિરા મદિરારુણલોચના ।
રક્તબાહુર્હરીકેતુઃ કૈતવી કેતુમાલિની ॥ ૪૦॥

ધ્રુવા ધ્રુવજનિત્રી ચ ધ્રુવમાર્ગપ્રવર્ત્તિની   ।
અનુસુયાનુલોમા ચ લોઆપમુદ્રા ચ લોપિની ॥ ૪૧॥
અગસ્ત્યોપાસિતા વિદ્યા નવગ્રહસમર્ચિતા   ।
પ્રતિપદ્વિકલાતિથ્યા દ્વિતીયા સૈવ શક્તિકા ॥ ૪૨॥
તૃતીયા કારિણીમુર્તિશ્ચતુર્થા   વેદનાયકી ।
પઞ્ચમી ષોમ પઞ્ચેસી ષષ્ઠી ષડ્રસલોલુપા ॥ ૪૩॥
સપ્તમી સપ્તશાખા ચ સપ્તર્ષિજનસેવિતા  ।
અષ્ટમી વસુપૂજ્યા ચ નવમી નવરાત્રિકા ॥ ૪૪॥
નવદુર્ગાશ્રયા મૂર્તિઃ   શ્રીદુર્ગા કાલરાત્રિકા ।
દશમી દશમીપુજ્યા દશદિક્પાલવન્દિતા ॥ ૪૫॥
એકાદશી રુદ્રમૂર્તિ  દ્વાદશી સૂર્યવલ્લભા ।
ત્રયોદશી શિવપ્રીતા ભુતેશી ચ ચતુર્દશી ॥ ૪૬॥
અમાવાસ્ય પિતૃકલા પૂર્ણિમા   ચન્દ્રવન્દિતા ।
વિદ્યાધરી મેનકાચ ચિત્રલેખાપ્યલમ્બુષા ॥ ૪૭॥
તિલોત્તમાક્ષરા રમ્ભા રમ્ભોરૂ લમ્ભકુન્દલા ।
ઊર્વશી શીતલાઙ્ગી  ચ શૂલિની કુન્તકેશ્વરી  ॥ ૪૮॥
સુન્દોપસુન્દશમની મહિષસુરસૂદિની ।
રક્તબીજહરા રક્તચણ્ડમુણ્ડનિષૂદિની ॥ ૪૯॥
નિશુમ્ભશુમ્ભહર્ત્રી ચ મધુકૈટભનાશિની ।
હિરણ્યાક્ષહરી ધૂર્તી રાવણાન્તકરી ધૃતિઃ ॥ ૫૦॥
સીતા સાધ્વી શીલવતી શમ્ભરાન્તકરી સતી ।
શમ્બરારિસહાયા ચ શમ્બરારિરિપુપ્રિયા ॥ ૫૧॥
યક્ષેશ્વરી યક્ષવધૂર્યક્ષિણી યક્ષનાયકી ।
રક્ષોમાતા રાક્ષસી ચ ગાન્ધારી કિન્નરીશ્વરી ॥ ૫૨॥
પિશાચી સુમુખી દેવી માતઙ્ગી  રાજવલ્લભા ।
ઉચ્છિષ્ટમુખચાણ્ડાલી રાજમાતઙ્ગિની  તુરી ॥ ૫૩॥
મહાપિશાચિની દેવી શઙ્કિની શઙ્ખિની  શતા ।
ગુહ્યા ગુહ્યતમા ગોપ્ત્રી યક્ષિણી ગુહ્યકેશ્વરી ॥ ૫૪॥

સુલોચના સુગોત્રા ચ સુવસ્ત્રા સ્વર્ણકઙ્કણા ।
સિદ્ધેસ્વરી સિદ્ધમાતા સિદ્ધલોકનિવાસિની ॥ ૫૫॥
અણિમા મહિમા સિદ્ધિર્ગરિમા લઘિમા તથા ।
ઈશત્વસિદ્ધિઃ સત્સિદ્ધિઃ સપ્તસિદ્ધિઃ સદાશ્રયા ॥ ૫૬॥
સકામ્યસિદ્ધિઃ સિદ્ધેછા મન્ત્રસિદ્ધિઃ સુસિદ્ધિદા ।
ભૂતેશ્વરી મહારાજ્ઞી ભુતેશ્વરવિલાસિની ॥ ૫૭॥
ભૂતધાત્રિ ભૂતવિદ્યા ભૂતવેતાલસેવિતા ।
તપસ્વિની તપસ્યા ચ યશ્સ્યા ચ યસખિની ॥ ૫૮॥
સ્તમ્ભિની મુખમુદ્રા ચ મહાસ્તમ્ભેશ્વરેશ્વરી ।
ગતિસ્તમ્ભકરી ત્રેતા બગલા બગલામુખી ॥ ૫૯॥
મોહિની કામમોહા ચ મોહા ત્રિપુરમોહિની ।
મારણીમુર્તિરીશાની   મૃત્યુરૂપા કરાલિની ॥ ૬૦॥
કેનાશવરદા કેલા જગદાકર્ષિણીશ્વરી   ।
વશીકરણમૂર્તિશ્ચ   રાજલોકવશઙ્કરી ॥ ૬૧॥
ઉચ્ચાટનકરી મુદ્રા શાન્તિકા શાન્તિદાયિની ।
પૌષ્ટિકી પુષ્ટિદા પુષ્ટિઃ સન્તાનકતકસ્થિતા ॥ ૬૨॥
વન્ધ્યા ચ કાકવન્ધ્યા ચ મૃતવત્સા ચ વત્સલા ।
વન્ધ્યાપુત્રપ્રદા પૌત્રી પૌત્રીપુત્રપ્રિયઙ્કરી ॥ ૬૩॥
મૌક્તિકી મુક્તિદા મુક્તિર્મુક્તાહારવિભૂષણા ।
સરસ્વતી ભારતી ચ જડભાવવિનાશિની ॥ ૬૪॥
ઉગ્રતારાભતારા ચ તિથિતારોત્તરોત્તરા ।
નીલી સુરાર્ચિતા   નીવી નીલા નીલસરસ્વતી ॥ ૬૫॥
એકા ચૈકજટજૂટા મહાતારા જટાલિની ।
શૈલદુર્ગા શૈલપુત્રી બ્રહ્મેશી બ્રહ્મચારિણી ॥ ૬૬॥
ચણ્ડઘણ્ટા ચણ્ડદુર્ગા પ્રચણ્ડા ચણ્ડિકા ચ્યુતા ।
કૂષ્માણ્ડી સ્કન્દમાતા ચ ગુહદુર્ગા સુદુર્જયા ॥ ૬૭॥
કાત્યાયની પુટદુર્ગા કાલદુર્ગા કૃકાટિકી ।

કાલરાત્રી રત્નદુર્ગા મહાગૌરી ગુણપ્રિયા ॥ ૬૮॥
દેવદૂતી શિવાદૂતી દૂતદુર્ગા પરામ્બિકા ।
વનદુર્ગેતિ દુર્ગા ચ પદ્મદુર્ગા પિલમ્પિલા ॥ ૬૯॥
શ્રીવિદ્યાવાસિની દુર્ગા હિમાચલકૃતાલયા ।
નિષધાદ્રિનિવાસા ચ માલ્યવદ્ગિરિવાસિની ॥ ૭૦॥
પારિજાતગિરિસ્થા ચ ગન્ધમાદનવાસિની ।
સહ્યપર્વતસંસ્થા ચ કૈલાસાચલવાસિની ॥ ૭૧॥
મલયસ્થા લયાતીતા સપ્તસાગરવાસિની ।
સપ્તદ્વીપાશ્રયા પૃથ્વી સપ્તપાતાલવાસિની ॥ ૭૨॥
સપ્તગ્રહેશ્વરી સપ્તભુવનાન્તરવાસિની ।
શિવતત્ત્વમયી શક્તિઃ સદાશિવવિલાસિની ॥ ૭૩॥
ઈશ્વરાશ્રયિણી કામ્યા શુદ્ધવિદ્યા સદાલસા ।
માયા માયવતી યામ્યા કલાતત્ત્વપ્રકાશિની ॥ ૭૪॥
વિદ્યાવાગ્વાદિની વાણી રાગતત્ત્વપ્રમોદિની ।
કાલતત્ત્વાનુરાગા ચ નિયતિર્યતિવલ્લભા ॥ ૭૫॥
પુરુષાકૃતિતત્ત્વા  ચ પુરુષાર્થપ્રદાયિની ।
પ્રકૃતિઃ  પ્રકૃતિસ્તુલ્પા  સકૃતાદેશદક્ષિણા ॥ ૭૬॥
અહઙ્કૃતિરહન્તત્ત્વા  મહતત્ત્વભરાલસા ।
બુદ્ધિર્મનોવેગવતી ત્વક્ ચક્ષુર્ જ્યોતિરમ્મયી ॥ ૭૭॥
શ્રોત્રતત્ત્વા ચ રસના રસાલા રસપાયિની ।
ઘ્રાણી મોહાકુલા માદ્રી વામીશી પાણિપઙ્કજા ॥ ૭૮॥
પાદાશ્રિતધરા॥કાશા પાયુતત્ત્વવિચારિણી ।
તપસ્તરસિકાલિઙ્ગ્યા  લિઙ્ગામૃતસુતર્પિતા    ॥ ૭૯॥
ભગલિઙ્ગમયીમૃર્તિર્ભગલિઙ્ગસુખાશ્રયા     ।
શબ્દરૂપા શબ્દસુખા નાદબિન્દુસ્વરૂપિણી ॥ ૮૦॥
સ્પર્શપ્રિયા સ્પર્શતત્ત્વા રસતત્ત્વા રસાલસા ।
ગન્ધિની ચ સુગન્ધા ચ પરમાકારરૂપિણી ॥ ૮૧॥

શૂન્યરૂપા શૂન્યમતિઃ શૂન્યયોનિઃ પરાકૃતિઃ  ।
વહ્નિજ્વાલા મહાજ્વાલા જ્વાલલિઙ્ગનિવાસિની  ॥ ૮૨॥
જ્વાલામુખી કોટરાક્ષી જ્વાલાજટિલરૂપિણી ।
સલિલેશી જલેશા ચ હયોરૂપા પયસ્વિની ॥ ૮૩॥
પૃથિવીપઞ્ચતત્વેશી ષટ્ત્રિંશત્તત્ત્વરૂપિણી    ।
વસન્તકુસુમશ્રીશ્ચ વસન્તર્તુસુખાશ્રયા ॥ ૮૪॥
ગ્રીષ્મજ્વાલા રવિપ્રીતા વર્ષાવૃષ્ટિવિધાયિની ।
શરત્કુસુમસમ્પશ્ચ શારદા સિંહવિષ્ટરા   ॥ ૮૫॥
હેમન્તશ્રીર્હૈમવતી હરિકાન્તા હરેશ્વરી ।
શિખરશ્રીઃ શશિમુખી શરિકાશુકસેવિતા ॥ ૮૬॥
યમુના યમિની યામ્યા નર્મદા શતરુદ્રિકા ।
સરસ્વતી વેત્રવતી રેવા રૈવતકાશ્રયા ॥ ૮૭॥
વિપાશા પરાહન્ત્રી ચ ભાગ્યદા ભગમાલિની ।
ઐરાવતી સરિત્સિન્ધુઃ શતદ્રુઃ શતરુદ્રિકા ॥ ૮૮॥
વિતસ્તા સિન્ધુરૈન્દ્રી ચ વિશોકા પાપનાશિની ।
ચન્દ્રવતી મધુમતી સરયૂ ચામરાવતી ॥ ૮૯॥
તાપી હૈમવતી શીસ ચમ્પા ચમ્પાવતી કુરૂ ।
કર્મનાશા ચ કાવેરી કૌશિકી કૌશિકેશ્વરી ॥ ૯૦॥
શુચિર્હૈમવતી હૈમી ગણ્ડકી દેવિકા દિતિઃ ।
અદિતિર્વિનતા   કદ્રૂઃ સભાગા વીરભાગિકા ॥ ૯૧॥
સુધાવતી ચર્મવતી ચર્મવત્યપિ વેણુકા ।
રત્નાવતી મણિમુખા નદીરૂપા ચિદીશ્વરી ॥ ૯૨॥
વારાણસી શિવપુરી મયાપુરી ગુડી તથા ।
કાઞ્ચી ચોજ્જયિની પ્રેય્યા મથુરાય ચ દુર્લ્લભા ॥ ૯૩॥
અયોધ્યાયાં ચ સેવ્યા ચ દ્વારિકા દુર્ગાવાસિની ।
ઉડ્ડીયાનાવનિઃ કુડ્યા કામરૂપનિવાસિની ॥ ૯૪॥
હિઙ્ગુલાપીઠ્વાસા  ચ શારદાપીઠવાસિની ।
કુબ્જિકા પાશ્ચિમામ્નાયવીરપીઠનિવાસિનિ ॥ ૯૫॥

શ્યામાવિદ્યા મહાકાલી દક્ષિણામ્નાયનાયકી ।
ઉગ્રચણ્ડ્યુત્તરાકાલી ઉત્તરામ્નાયનાયકી ॥ ૯૬॥
શ્રીમહાષોડશી દેવી પરોર્ધ્વામ્નાયનાયકી ।
પદ્માવતી નગવિદ્યા ચાધરામ્નાયનાયકી ॥ ૯૭॥
ષડામ્નાયેશ્વરી દેવી પરાશક્તિઃ સમાતૃકા ।
અકારનાયકી ચામ્બા ચાનન્તાનન્દવિગ્રહા ॥ ૯૮॥
અમ્બિકામ્બાલિકાનન્દા ચાદ્રિજાદ્રિનિષેવિતા ।
અલોપાકાલિતાનલ્પા ચાજિતાજસમર્ચિતા   ॥ ૯૯॥
અલિમામ્સસ્વરૂપા ચ અવર્ણાકૃતિવર્ણિની    ।
આદ્યાત્મરૂપિણી ચાજ્ઞા આનન્દરસતર્પિતા   ॥ ૧૦૦॥
આકારજિતસર્વાશા આપાયિતપદાશ્રયા ।
આચારપઞ્ચકપ્રીતા આકારાક્ષરમતૃકા ॥ ૧૦૧॥
ઇન્દ્રસ્તુત્યા મહેન્દ્રાક્ષી ઇન્દિરેન્દીવરપ્રદા ।
ઇડામઙ્ગલસમ્ભ્રાન્ત  ચેતિહાસકથાસ્મૃતિઃ ॥ ૧૦૨॥
ઇત્યપૂજાપરસ્તૃપ્તિઃ ઇકારાક્ષરમાતૃકા ।
ઈશ્વરપ્રેયસી ઇશા ઈઈકારાક્ષરાશ્રયા ॥ ૧૦૩॥
ઉમા ચોલ્કા ચારુહાસા ચોગ્રવામાઙ્ગવાસિની  ।
ઉલ્લાસનવરૂપોક્ષા વિક્ષારાક્ષરવિગ્રહા ॥ ૧૦૪॥
ઊષ્મા ઊતી ઉરુમતિ ઊસ્વરોહા સ્વરોત્તમા ।
ઋભુ ઋક્ષેશ્વરી ઋત્યા ઋમાત્રા લૃકૃતિસ્તિથા  ॥ ૧૦૫॥
લૃમાતૃકા વિભૂષાઢ્યા યોણ્ઠસ્વરવિનાયકી ।
એણાંશુમુકુટા ચેણિ ચૈણનેત્રા સવર્ણિકા   ॥ ૧૦૬॥
ઐઙ્કારબીજભૂષાઢ્યા ઐહિકામુષ્મિકપ્રદા ।
ૐકારરૂપિણી ઔર્વા અંસ્વરૂપા સ્વરોત્થિતા ॥ ૧૦૭॥
અઃસ્વરુપપરમ્બ્રહ્મરૂપીણી સ્વરનાયકી ।
કનકાઙ્ગદભૂષા  ચ કનકી કનકાવતી ॥ ૧૦૮॥
કઠોરાઙ્ગી  કૃપાકારા મોક્ષદા ચ કૃપાવતી ।

કાશ્મીરી કાશ્યપાકારા કારીકા કલિકાવતી ॥ ૧૦૯॥
કાદમ્બરી કશ્મલા ચ કુજસ્થા કશ્મલાવતી ।
કામેશ્વરી કાઞ્ચનાભા કામુકી કામુકાવતી ॥ ૧૧૦॥
કાઞ્ચુકી કુડ્મલા કન્થા કેતકી કનકાવતી ।
કપેશ્વરી કોપવતી કપિલા કપિલાવતી ॥ ૧૧૧॥
કરઞ્જકુઞ્જસંસ્થા ચ કમ્પિલા કમ્પિલાવતી ।
કેયૂરહારશોભાઢ્યા કિંશુકી   કિંશુકાવતી   ॥ ૧૧૨॥
કોકિલાલાપરસિકા કોકિલી કોમલાવતી ।
કલઙ્કરહિતા કેશ્યા કલવિઙ્કકુલાવતી ॥ ૧૧૩॥
કુલાકુલપદેશાની કુરુકુલ્લાધિદેવતા ।
કકારમાતૃકાદેવી કકારમાતૃકાવતી ॥ ૧૧૪॥
ખડ્ગહસ્તા ખર્પરાશી ખટિલા ખટિલાવતી ।
ખેટેશ્વરી ખગગતિઃ ખડ્ગિની ખેટકાવતી ॥ ૧૧૫॥
ખઞ્ચનાક્ષી ખઞ્જરીઠી ખંરૂપા ખઞ્ચનાવતી ।
ગોપ્ત્રી ગોપાલવનિતા ગોદાતીત ગયાવતી ॥ ૧૧૬॥
ગણેશજનની ગુર્વી ગુણગમ્યા ગુણાવતી ।
ગરુન્મણિર્મરીચિશ્ચ ગણના ગણકેશ્વરી ॥ ૧૧૭॥
ઘુર્ઘુરા ઘરટા ઘારી ઘટિકા ઘટિકાવતી ।
ઘનેશ્વરી ઘનેહા ચ ઘનવાહા ઘનાવતી ॥ ૧૧૮॥
ઙાન્તા ઙવર્ણાસંસ્થા ચ વર્ગિણી  ચ ઙમાતૃકા ।
ચામીકરપ્રભા ચાન્દ્રી ચટુલા ચટુલાવતી ॥ ૧૧૯॥
ચમત્કૃતિશ્ચન્દ્રહાસા  ચન્દ્રામોદા ચલાવતી ।
ચઞ્ચશ્ચકોરનયના ચકોરી કોરકાવતી ॥ ૧૨૦॥
ચલત્પવનવેગા ચ ચલિતા ચુલુકાવતી ।
છત્રેશ્વરી છત્રધારા છાત્રેક્ષા છત્રિકાવતી ॥ ૧૨૧॥
છિન્નમસ્તા છિન્નભૂષા છટિલા છટિલાવતી ।
જપ્યા જેયા જયકરી જીવાન્તા જીવનાવતી ॥ ૧૨૨॥

જગજ્જૈત્રા જગદ્રક્ષા જગતી જયિકાવતી ।
જટિલા જઙ્ગમેશાની  જમ્ભાલી જમ્ભલાવતી ॥ ૧૨૩॥
ઝઙ્કારીર્જલદા છાયા ઝિઞ્ઝિણી ઝિઞ્ઝિણાવતી ।
ઞણુરૂપા ઞવર્ણેશી ઞકારા ઞણિણાવતી ॥ ૧૨૪॥
ટઙ્કાયુધા ટિણ્ટિણિકા ટાઙ્કારી ટઙ્કણાવતી ।
ઠાકુરી ઠકુરેશાની ઠાક્ષરા ઠાક્ષરાવતી ॥ ૧૨૫॥
ડિણ્ડીરવલ્લભા ડીણા ડકારા ડિણ્ડિમાવતી ।
ઢત્કૃતિર્ઢુણ્ઢુપીઢાક્ષી   ઢકારમાતૃકાવતી ॥ ૧૨૬॥
ણિણીવામા ણવર્ણેશી ણવર્ણાક્ષરમાતૃકા ।
તપની તાપની ત્ર્યક્ષી તપનીયસમપ્રભા ॥ ૧૨૭॥
તોતુલા તિલકદ્યોતિસ્તોટિકા તિલકાવતી ।
તૌટિલ્પરાહિતા તામી તમિકા તુટિલાવતી ॥ ૧૨૮॥
તામરી તોમરકરા તૌતિલી તુલસી તુરી ।
તટાકધરણી તુટ્યાસ્તુટિસ્તુમ્બુરુનિઃસ્વના ॥ ૧૨૯॥
તાણ્ડવીપરમપ્રીતા તુણ્ડઘોણા તુલાવતી ।
તરી તામરસદ્યોતિસ્તરણી તરુણાવતી ॥ ૧૩૦॥
ત્રુટન્માલા ત્રુટિહારા ત્રપાલા ચપલાવતી ।
સ્થાલિકા સ્થાણ્ડિલા સ્થાણુઃ સ્થવિરા સ્થવિરાવતી ॥ ૧૩૧॥
દમની દમદા દારા દમ્ભોલીભૃદ્વરપ્રદા ।
દણ્ડહસ્તા દયાર્દ્રા ચ દોલારૂઢા દુરાવતી ॥ ૧૩૨॥
દુન્દુની દુન્દુશમની દામ્ભિકી દામ્ભિકાવતી ।
દીનૈકજનની દાન્તા દિણ્ડિની દણ્ડકાવતી ॥ ૧૩૩॥
દ્રોહિણી દ્રોહદા હર્ત્રી દ્રુહિકા દ્રુહિકાવતી ।
દ્રાક્ષારસપ્રિયા દ્રોતા દકારાક્ષરમાતૃકા ॥ ૧૩૪॥
ધન્યા ધનદસેવ્યા ચ ધર્મિલા   ધર્મિલાવતી   ।
નર્મકર્મકરી નાલી નલિની નલિનાવતી ॥ ૧૩૫॥
નરનારીજનસ્તુત્યા નરનારાયણપ્રિયા ।
નટેશ્વરી નાટ્યકરી નટિની નટિકાવતી ॥ ૧૩૬॥

નાગરજેન્દ્રદ્રયિતા નાગરી નાગરાવતી ।
પરમ્પરાપીવરાઙ્ગી  પાઠકી પીઠિકાવતી ॥ ૧૩૭॥
પાઠા પદામ્બરધરા પદિની પદ્દિનાવતી ।
પદોદકાપ્રિયા પાત્રી પાત્રજા પાત્રિકાવતી ॥ ૧૩૮॥
પરાત્મિકા પરમ્બ્રાહ્મી પરમેશ્વરવલ્લભા ।
ફુણ્ટિકા ફાણ્ટજા ફાન્તા ફટ્વર્ણાક્ષરમાતૃકા ॥ ૧૩૯॥
બલન્ધુરા બલકરી બલિદાનવનાશિની ।
બલોત્તરા બન્ધકરી બન્ધકી બન્ધકાવતી ॥ ૧૪૦॥
બન્ધુજા બાન્ધવપ્રીતા બર્બરી બર્બરાવતી ।
બગોલા બન્ધમુક્તા ચ બાલકી બગલાવતી ॥ ૧૪૧॥
ભગરૂપા ભગોલ્લાસા ભાગજા ચ ભગાવતી ।
ભગલિઙ્ગરસાસ્વાદા  ભગલિઙ્ગામૃતાત્મિકા  ॥ ૧૪૨॥
ભગરૂપારતપ્રીતા ભગિલા ભગલાવતી ।
મુદ્રિકા મોહમુદ્રા ચ નવમુદ્રાપ્રકાશિની ॥ ૧૪૩॥
માદ્યક્ષીદુરસાક્ષીવા મન્દુરા મોદકાવતી ।
મઞ્જૂષિકા  મઞ્જુરવા મધુયષ્ટિર્મદાવતી ॥ ૧૪૪॥
મધુમત્તા મદોદ્ધસા મોદકી મોદકાવતી ।
મોદકાહારવરદા મોદિરા મદ્રિકાવતી ॥ ૧૪૫॥
મનોવતી માનસિકી મેઠિકા મણ્ઠિકાવતી ।
મૈનાકવરદા મેધા મેરુજા મીનકાવતી ॥ ૧૪૬॥
યજ્ઞેશ્વરીપ્રિયા યજ્ઞફલદા યજ્ઞકાવતી ।
યજમાનપ્રિયા યાજ્ઞયાજકી યજ્ઞકાવતી ॥ ૧૪૭॥
યષ્ટિહસ્તા યન્ત્રકરી યાષ્ટિકી યાષ્ટિકાવતી ।
યાદસ્પતિસ્તુતા યોગજનની જનકાવતી ॥ ૧૪૮॥
રાત્રિઞ્ચરક્ષયકરી રાત્રેશ્વરનિષેવિતા ।
રોગકેહારિણી રાવી રોલમ્બા મધુરસ્વના ॥ ૧૪૯॥
રાજપૂજા રટાલા ચ રજસી રાજિલાવતી ।

રજસ્વલા રજોરૂપા રેતિજા રેતિલાવતી ॥ ૧૫૦॥
લક્ષ્મિર્લાલાકરી લોલા લાઙ્ગલિશી  લુલાવતી ।
લાક્ષ્રસપ્રભાલુતા લાઙ્ગલાયુધસેવિતા  ॥ ૧૫૧॥
લલજ્જિહ્વા ચ લોલાક્ષી લાસ્યહાસ્ય વિચક્ષણા ।
લમ્બકેશાવલી લમ્બરસના લમ્બિકાવતી ॥ ૧૫૨॥
વશિની વંશજા વંશી વસતિર્વશિકાવતી ।
શાર્દૂલચર્મવસના શમ્બૂકકલિકાવતી ॥ ૧૫૨॥
શિર્દૂલમધ્યા સારેશી શમદા શમિકાવતી ।
શૌર્યપ્રદા સૂરમાતા શૌરિકી શૌરિકાવતી ॥ ૧૫૩॥
ષોડશી ષોડશકલા ષડઙ્ગા  ષોડશાક્ષરી ।
સતીમાતા સત્રસાલા સારસી સરસાવતી ॥ ૧૫૪॥
સુરસઙ્ઘાર્ચિતા    સભ્યા સભાસેવ્યા સભાવતી ।
સમસ્તસુખ સૌભાગ્યા સમસ્ત દુરિતાપહા ॥ ૧૫૫॥
સમસ્તસાધકસ્તુત્યા સર્વમઙ્ગલદાયિની  ।
સરોજિનીધવદ્યોતિઃ સાગરૈકસુતાસુરા ॥ ૧૫૬॥
સુરાપાનરસાલા ચ સરલા સરલાવતી ।
હૂહૂપ્રિયા  ચ હું  બીજા હરિણી નયનાહુતિઃ  ॥ ૧૫૭॥
હોતૃપ્રિયા હવ્યભક્ષ્યા હવિષા હવિષાવતી ।
હાલાહલપ્રિયા હોલા હલિની હટિલાવતી ॥ ૧૫૮॥
હોમમાલા હરિપ્રીતા હકારાક્ષરમાતૃકા ।
હયુષા હાટકદ્યોતિર્હેમકાન્તિર્હલાવતી ॥ ૧૫૯॥
લક્ષઃસ્વરૂપા સદસચ્ચિદાનન્દેશ્વરેશ્વરી ।
દયાવતી સત્યવતી યશોવત્યમરાવતી ॥ ૧૬૦॥
પ્રભાવતી ધનવતી ક્રિયાવત્યકલાવતી ।
મોહવતી મહવતી સ્તુવન્તી મલ્લિકાવતી ॥ ૧૬૧॥
પાર્વતી પાવનવતી દેવતા શ્રીધરાવતી ।
ૐ હ્રીં   શ્રીં  બ્લૂં ચ ફટ્ સ્વાહા પદ્મા પદ્માવતીશ્વરી ॥ ૧૬૨॥

ઇતિ નામ્નાં સહસ્ત્રં તે કથિતં વીરવન્દિતે ।
સમસ્તમતૃકાપૂર્ણસર્વક્ષતુ મનોહરે ॥ ૧૬૩॥
સમસ્તતિથિસમ્પુર્ણં મૂલમન્ત્રૈકસાધનમ્ ।
દેવિ ગુહ્યતમં ગુહ્યં ભવસાગરતારણમ્ ॥ ૧૬૪॥
પાપાપહં મહાપુણ્યં પુણ્યદં પુણ્યવર્ધનમ્ ।
બ્રહ્મહત્યાદિપાપાનાં પ્રાયશ્ચિત્તફલપ્રદમ્ ॥ ૧૬૫॥
યઃપઠેત્પાઠયેદ્વાપિ શ્રાવયેદ્વા શ‍ૃણેતિ યઃ ।
સ લક્ષ્મીભાજનં વીરો યશસ્વી કુલનાયકઃ ॥ ૧૬૬॥
તેજસઃ સૂર્યસઙ્કાશો યશસઃ રાઘવોપમઃ ।
વલવાન્ વાયુસદૄશો વાગીશસદૃશો ગિરઃ ॥ ૧૬૭॥
નીત્યા ભાર્ગવસઙ્કાશો જપેન ચ વિભૂપમઃ ।
સૌન્દર્યેણ સ્મરઃ સાક્ષાચ્છોભયા ચ શશિપ્રભઃ ॥ ૧૬૮॥
વિભવેન શિવઃ સાક્ષાચ્છ્રિયા  વૈશ્રવણોપમઃ ।
ભૃઙ્ગિરીજ્યોપમો  ભક્ત્યા શૌર્યેણેન્દ્રોપમો ભુવિ ॥ ૧૬૯॥
બહુનોક્તેન કિં  દેવિ સ સાક્ષાદ્ભૈરવોપમઃ ।
યઃ પઠેદ્વીરપૂજાયામાનન્દરસઘૂર્ણિતઃ   ॥ ૧૭૦॥
દશવારં ત્રિવારં વા પ્રયોગાર્હો ભવેત્તુ સઃ ।
શ્મશાને ચક્રપૂજાયાં યઃ પઠેચ્છક્તિસન્નિધૌ ॥ ૧૭૧॥
સ પુરશ્ચરણૈકસ્ય ફલમશ્નાતિ સાધકઃ ।
યઃ પઠેચ્છક્તિભોગાન્તે જપ્ત્વા મૂલં દશાંશતઃ ॥ ૧૭૨॥
તસ્ય તત્ર શયાનસ્ય દેવી દર્શનમેષ્યતિ ।
યઃ પઠેછૂન્યસદને  મદિરાનન્દનિર્ભરઃ ॥ ૧૭૩॥
ત્રિવારં દશધા જપ્ત્વા સ ભવેદ્વિભવાસ્પદમ્ ।
સર્પં દૃષ્ટ્વા જપેન્મૂલં પઠેન્નામસહસ્રકમ્ ॥ ૧૭૪॥
અષ્ટગન્ધેન પુણ્યેન માતૃકાવેષ્ટિતં લિખેત્ ।
રક્તતન્તુનિબદ્ધં ચ લાક્ષયા પરિવેષ્ટયેત્ ॥ ૧૭૫॥
સૌવર્ણેનાથ સંવેષ્ટ્ય પઞ્ચગવ્યેન શોધયેત્ ।
કુમારીપૂજનં કૃત્વા  ધારયેન્મૂર્ધ્નિ  વા ભુજે ॥ ૧૭૬॥

યોષિદ્વામકરેવદ્ધ્વા પુરુષો દક્ષિણે ભુજે ।
રણે રિપૂન્ જયેદ્બીરો મઘવત્તુલ્પવિક્રમાન્ ॥ ૧૭૭॥
જિત્વા સમસ્તધરણીં સાર્વભૌમો ભવિષ્યતિ ।
વન્ધાપિ લભતે પુત્રાન્ મૃતવત્સા ચિરાયુષઃ ॥ ૧૭૮॥
કાકવન્ધ્યા પૂર્ણગર્ભા પુત્રં પ્રાપ્નોતિ નિશ્ચિતમ્ ।
ભૌમવારે જપેદ્વિદ્યાં પઠેન્નામસહસ્રકમ્ ॥ ૧૭૯॥
ભજેદ્રામાં રતાં તે તુ લભેત્કામાન્યથેપ્સિતાન્ ।
સઙ્ક્રાન્તૌ  ભૂમિકમ્પે વા ગ્રહણે ચન્દ્રસૂર્યયોઃ ॥ ૧૮૦॥
ત્રિવારં સાધકો દેવિ પઠેન્નામસહસ્રકમ્ ।
ધનવાન્ જયવાંલ્લોકે ભવેદ્ભૈરવ એવ સઃ ॥ ૧૮૧॥
શ્મશાનેષુ જપેદ્વિદ્યાં પઠેત્કવચમુત્તમમ્ ।
મન્ત્રનામસહસ્રં ચ સ્તોત્રં પરમદુર્લભમ્ ॥ ૧૮૨॥
ઇહલોકેશ્રિયં ભુક્ત્વા પરત્રેષ્ટં પદં લભેત્ ।
ઇતિ પદ્માવતી દેવ્યા મન્ત્રનામસહસ્રકમ્ ॥ ૧૮૩॥
રહસ્યં સર્વસર્વસ્વં સારાત્સારોત્તમોત્તમમ્ ।
તત્ત્વાત્તત્ત્વતમં ગોપ્યં તન્ત્રયન્ત્રાલયં પરમ્ ॥ ૧૮૪॥
અદાતવ્યં કુચૈલાય નિન્દકાય દુરાત્મને ।
વીરલોકૈકભ્રષ્ટાય વીરનિન્દાપરાય ચ ॥ ૧૮૫॥
ગુરુભક્તિવિહીનાય પરશક્તિરતાય ચ ।
અભક્તાય ન દાતવ્યં ન દાતવ્યં મહેશ્વરિ ॥ ૧૮૬॥
દેયં શિષ્યાય શાન્તાય દીક્ષિતાય પરાત્મને ।
તસ્ય વિત્તર્ધિવિભવે   ભોગમોક્ષાદિ સિદ્ધયઃ ॥ ૧૮૭॥
ઇદં સારં હિ તન્ત્રાણાં મન્ત્રાણાં મન્ત્રતત્ત્વકમ્ ।
પદ્માવતી પ્રિયતરં મન્ત્રનામસહસ્રકમ્ ॥ ૧૮૯॥
ગુહ્યં ગોપ્યતરં ગોપ્યં ગુહ્યાદ્ગુહ્યતમોત્તમમ્ ।
સર્વસ્વં મે રહસ્યં મે ગોપનીયં સ્વયોનિવત્ ॥ ૧૯૦॥
ઇતિ શ્રીદેવીયમલે તન્ત્રે ઉમામહેશ્વરસંવાદે ષડામ્નાયપ્રદીપિકાયાં

શ્રીપદ્માવતીસહસ્રનામસ્તોત્રમ્

પદ્માવતીસહસ્રનામસ્તોત્રં સમાપ્તમ્ ॥

